
Uunga siunnersuut: Inuit innarluutillit tapersorneqarnissaannut Inatsisartut inatsisaata 

allanngortinneqarnissaanut Inatsisartut inatsisaat. 

(Meeqqanut, Inuusuttunut, Ilaqutariiinnut Inatsisillu Atuutsinneqarnerannut Naalakkersuisoq) 

 

 

Inuit innarluutillit tapersersorneqarnissaannut Inatsisartut inatsisaata allanngortinneqarnissaanut 

atatillugu Naalakkersuisuni saqqummiunneqartoq imatut naatsumik Atassummiit 

saqqummiutissavarput. 

 

Inatsisiliortutut pisariaqartuaannarpoq inatsisitigut naleqqussaajuartariaqartarnerput, matumani 

Inatsisartut inatsisaata nr. 13, 12. juni 2019-meersup § 54 aamma § 55-imi pineqartuni annikitsunik 

allannguisoqarniarnerat Atassummiit tunngaviatigut tapersersorparput. 

 

Pisariaqarluinnarpoq inatsiliorsimagaanni tunngavilersuutaasut oqaasertaliorneqartullu tamanut 

paasiuminartuunissaat matumanilu ajoraluartumik, pisut ilaanni sulinermi inatsisitigut 

tunngavissaqartoqanngikkaluartoq kukkusumik, tikeraarnissamut akiliunneqarlutik 

angalasoqartarsimanera assersuutigineqarpoq. 

 

Taamatut naatsumik akuersaartumillu Atassummiit isumaqarfigalutigu siunnersuut taperserparput. 

 

 

Uunga siunnersuut: Meeqqat tapersersorneqarnissaannut Inatsisartut inatsisaata 

allanngortinneqarnissaanut Inatsisartut inatsisaat. 

(Meeqqat, Inuusuttunut, Ilaqutariinnut Inatsisillu Atuutsinneqarneranut Naalakkersuisoq) 

 

 

Meeqqat tapersersorneqarnissaannut Inatsisartut inatsisaanni nr. 20, 26. juni 2017-imeersumi § 32-

ip annikitsumik allanngortinniarneqarneranut Naalakkersuisut saqqummiussaqarneranut imatut 

naatsumik Atassummiit oqaaseqarfigissavarput. 

 

Qulaani inatsisimmi naleqqussaaneq siulimisuulli Inatsisartut akuersissutigineqarpat 1. januar 2022 

atuutilissaaq. Naalakkersuisut ersarissumik naatsumillu oqariartuutigaat, akiliunneqarluni 

ukiumoortumik tikeraarluni angasinnaatitaanerit meeqqanut eqqartuussut eqqartuussiviulluunniit 

aalajangernerata kingorna ulloq unnuarlu paaqqinnittarfimmut inissinneqarsimasunut 

atuutissannginneranik il il imaqarmat. 

 

Taamatut naatsumik akuersaartumillu Atassummiit isumaqarfigalutigu siunnersuut taperserparput. 
 


